
ᑐᓂᔭᐅᔪᖅ ᐅᑯᓄᖓ 

ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 

 

ᐃᒪᐃᓕᐅᕈᑕᐅᓂᐊᕐᓗᓂ 
 

ᑐᑭᓯᒋᐊᕈᑎᑐᐃᓐᓇᐅᓗᓂ: X               ᐃᓱᒪᓕᐅᕈᑕᐅᓗᓂ:   
 

ᐱᔾᔪᑎᖓ: ᐱᔪᒪᔭᐅᒐᔭᕐᓂᖓᓂᒃ ᖃᐅᔨᓇᓱᒃᓂᖅ ᐱᔾᔪᑎᒋᓪᓗᒋᑦ ᐊᑦᓛᓐᑎᒃ ᐊᐃᕖᑦ (ᖁᑦᑎᒃᑐᒥ ᕿᑎᐊᓂᓗ 

ᐅᑭᐅᕐᑕᕐᑐᒥ ᐱᑕᖃᕐᓂᖏᑦ) ᐃᓚᓕᐅᔾᔭᐅᒐᔭᕐᒪᖓᑕ  ᐆᒪᔪᐃᑦ ᐅᓗᕆᐊᓇᕐᑐᒦᑦᑐᑦ ᐱᖁᔭᐃᑦ 

ᑎᑎᕋᕐᓯᒪᔪᓄᑦ.  
 

ᖃᓄᐃᓕᐅᕈᑕᐅᖃᑦᑕᖅᓯᒪᓂᑯᑦ: 

ᑲᓇᑕᑉ ᐃᒪᖓ ᑲᓇᓐᓇᖓᓃᑦᑐᑦ ᐊᐃᕖᑦ ᖃᐅᔨᓴᖅᑕᐅᓚᐅᖅᓯᒪᔪᑦ ᓄᓇᓕᓐᓂ ᑐᓴᕆᐊᕐᕕᖃᒃᑲᓐᓂᕆᐊᓖᑦ 

ᐊᓯᔾᔨᖅᓯᒪᓕᕐᓂᖏᓐᓄᑦ ᐆᒪᔪᑦ ᓴᐳᔾᔨᔨᖏᑦ ᑲᓇᑕᒥ (COSEWIC) ᐊᑕᐅᑦᑎᒦᑦᑎᑕᐅᓪᓗᑎᑦ ᐊᒥᓲᓂᖏᑦ 

ᐃᓱᒫᓘᑎᒋᔭᐅᓕᖅᑐᑎᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᓂᖏᓐᓄᑦ 2006−ᖑᑎᓪᓗᒍ.  ᐃᒪᕐᒥᐅᑕᓕᕆᔨᒃᑯᑦ 

ᑐᓴᕆᐊᕐᕕᖃᓚᐅᖅᓯᒪᕗᑦ 2006−ᖑᑎᓪᓗᒍ ᐊᒻᒪᓗ 2007−ᖑᑎᓪᓗᒍ.  11−ᖑᔪᓂᑦ ᓄᓇᕗᒥ ᓄᓇᓕᖏᑦ 

ᑐᓴᕆᐊᕐᕕᐅᔪᑦ ᐃᑲᔪᖅᑐᐃᓚᐅᖅᓯᒪᕗᑦ ᐊᐃᕕᓂᑦ.  ᐊᐃᕆᓖᑦ 2017 ᐊᑦᓛᓐᑎᒃ ᐊᐃᕖᑦ 

ᖃᐅᔨᓴᕐᑕᐅᓚᐅᕐᒪᑕ ᑲᑎᒪᔨᖏᓐᓄᑦ ᖃᓄᐃᓕᖓᓕᕐᒥᖓᑕ ᐅᓗᕆᐊᓇᕐᑐᒦᑦᑐᑦ ᐆᒪᔪᐃᑦ ᑲᓇᑕᒥ 

(COSEWIC) ᒪᕉᒃ ᐃᓱᒫᓗᒃᓇᕐᓯᒃᒪᖔᑎᒃ ᖁᑦᑎᒃᑐᒥ ᐊᒻᒪᓗ ᕿᑎᐊᓂ ᐊᑦᑎᒃᑐᒥ ᐅᑭᐅᕐᑕᕐᑐᒥ ᐊᐃᕕᐅᔪᑦ. 

ᓄᕙ ᓱᑯᓴ- ᓂᐅᕙᐅᓐᓛᑦ− ᑕᕆᐅᖓᓂ ᓴᐃᓐᑦ ᓗᐊᕆᓐᔅ ᐊᐃᕖᑦ, ᓄᖑᑕᐅᓂᑰᖕᒪᑕ ᐊᖓᓇᓱᒃᑕᐅᓪᓗᑎᒃ 

150 ᐊᕋᒍᐃᑦ ᐃᓗᐊᓂ, ᖃᐅᔨᓴᕐᑕᐅᓚᐅᕐᒥᒃᒪᑕ  ᐱᑕᖃᕈᓐᓃᕐᓂᖏᓐᓂᒃ. ᒫᓐᓇ ᐊᐃᕖᑦ ᐊᑦᒫᓐᑎᒃ ᐊᐃᕖᑦ 

ᐅᓄᖏᓗᐊᓕᕐᒪᑕ ᐅᕙᓘᓐᓃᑦ ᐅᓗᕆᐊᓇᕐᑐᒦᓕᕐᒪᑕ ᐊᖓᓇᓱᒃᑕᐅᓪᓗᑎᒃ, ᓂᐱᓄᑦ ᐊᒻᒪᓗ 

ᐃᖏᕋᓂᐅᔪᓂᑦ. ᐃᓂᒋᔭᖏᑦ ᐊᕙᑎᖓᓂ ᒥᑭᑦᑑᓂᖓᓄᑦ ᐅᓗᕆᐊᓇᕐᑐᒥᑐᐃᓐᓇᕆᐊᖃᕐᒪᑕ ᐊᕙᑎᖓ 

ᐊᓯᓪᓕᕐᑕᐅᒃᐸᑦ.  

 

ᐃᓗᐃᑦᑑᓗᒍ ᑲᑎᒪᔨᖏᑕ COSEWIC ᖃᐅᔨᓴᕐᓯᒪᔭᖏᑦ ᐅᓂᒃᑳᓕᐊᖑᔪᑦ ᐊᑦᒫᓐᑎᒃ ᑕᕆᐅᖓᓂ ᐊᐃᕕᑦ 

(ᖁᑦᑎᒃᑐᒥ ᐊᒻᒪᓗ ᕿᑎᐊᓂ ᐊᑦᑎᒃᑐᒥ ᐅᑭᐅᕐᑕᕐᑐᒥ ᐊᐃᕕᖃᕐᓂᖏᑦ) ᑕᑯᔭᐅᔪᓐᓇᕐᑐᑦ 

(ᖃᓪᓗᓈᑎᑐᖓᓪᓗᑎᒃ) ᑕᕙᓂ ᑎᑎᕋᕐᓯᒪᔪᓂ ᐆᒪᔪᐃᑦ ᐅᓗᕆᐊᓇᕐᑐᒥᑦᑐᑦ ᐃᓄᒃᓄᑦ ᑎᑎᕋᕐᑕᐅᕕᒃᒥ ᐅᕗᖓ:  
 

http://www.sararegistry.gc.ca/virtual_sara/files/cosewic/sr_Atlantic%20Walrus_2017_e.pdf 

 

ᐱᔪᒪᔭᐅᒐᔭᕐᓂᖓᓂᒃ: 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᑎᑎᕋᓂᒃ ᐊᐅᓪᓚᕐᑎᑦᑎᓚᐅᕐᒪᑕ ᐊᒻᒪᓗ ᖃᕋᓴᐅᔭᒃᑯᑦ ᕿᓄᕐᖓᓱᒃᖢᑎᒃ 23−ᓄᑦ 

ᐆᒪᔪᕐᓂᐊᕐᑎᒃᑯᑦ ᑲᑎᒪᔨᖏᓐᓂᑦ ᓄᓇᕘᒥ ᐊᐱᕆᔭᐅᓪᓗᑎᒃ ᑲᑎᒪᑎᑕᐅᔪᒪᒃᒪᖔᑕ ᖃᐅᔨᒋᐊᕐᕕᐅᓗᑎᒃ 

ᑎᑎᕋᕐᑕᐅᔭᕆᐊᖃᕐᒪᖔᑕ ᐊᑦᓛᓐᑎᒃ ᐊᐃᕖᑦ. ᐃᓴᒪᑦ ᐆᒪᔪᕐᓂᐊᕐᑎᒃᑯᑦ, 

ᐊᐅᓱᐃᑦᑐᖅ,ᒥᑦᑎᒪᑕᓕᒃ,ᑲᖏᕐᑐᒑᐱᒃ ᐊᒻᒪᓗ ᑭᙵᐃᑦ ᐅᖃᕐᓯᒪᔪᑦ ᑐᓴᕐᑎᑕᐅᔪᒪᓪᓗᑎᒃ ᐱᔪᒪᓪᓗᑎᒃ 

ᑎᑎᕋᕐᓯᒪᔪᓂᒃ. ᒪᕉᒃ ᐆᒪᔪᕐᓂᐊᕐᑏᒃ ᐃᖃᓗᒃᑑᑦᑎᐊᖅ ᐊᒻᒪᓗ ᖁᕐᓗᕐᑑᖅ, ᓄᓇᓕᖏᑦ ᓯᓚᑖᓃᓐᓂᖏᓐᓄᑦ 

ᐊᑦᒫᓐᑎᒃ ᐊᐃᕕᖃᖏᓐᓂᖏᓐᓄᑦ ᑲᑎᒪᖃᑕᐅᔪᒪᓇᑎᒃ. ᑭᓯᐊᓂ, ᐊᐃᕖᑦ ᐱᓪᓚᕆᐅᒃᒪᑕ ᐃᓄᒃᓄᑦ 

ᐱᔭᐅᖃᑦᑕᕐᒪᑕᓗ ᓄᓇᕘᒥ, ᐃᒪᕐᒥᐅᑕᓕᕆᔨᒃᑯᑦ ᑎᑎᕋᕐᓯᒪᔪᓂᒃ ᑐᓂᓯᓂᐊᑉᕐᑐᑦ ᑕᒪᕐᒥᒃ 

ᐆᒪᔪᕐᓂᐊᕐᑎᒃᑯᓐᓄᑦ, ᒪᕉᒃ ᐊᐃᕕᖃᖏᓐᓂᕋᕐᑑᒃ ᐱᖃᓯᐅᑎᖏᓪᓗᒋᒃ. ᐅᒃᐱᕈᓱᒃᑲᑦᑕ ᑕᒪᕐᒥᒃ ᐆᒪᔪᕐᓂᐊᕐᑎᐅᔪᑦ 

http://www.sararegistry.gc.ca/virtual_sara/files/cosewic/sr_Atlantic%20Walrus_2017_e.pdf

ᐱᖃᑕᐅᓗᑎᒃ ᑐᓂᐅᖃᕐᑕᐅᓂᖏᓐᓄᑦ ᑎᑎᕋᕐᓯᒪᔪᑦ ᐱᐅᓂᕐᓴᐅᒃᒪᑦ ᑕᒪᕐᒥᒃ ᖃᐅᔨᑎᑕᐅᓯᒪᓗᑎᒃ. 

ᑐᓂᔭᐅᓯᒪᓕᕐᐸᑕ ᑎᑎᕋᕐᓯᒪᔪᑦ, ᐆᒪᔪᕐᓂᐊᕐᑎᒃᑯᑦ ᐋᕿᒃᓯᔪᓐᓇᕐᑐᑦ ᑎᑎᕋᕐᑕᐅᖁᔨᒃᒪᖔᑕ ᐊᐃᕕᕐᓂᒃ 

ᐃᓚᔭᐅᓗᑎᒃ ᐋᒃᑲᕐᓗᑎᒃᓘᓐᓃᑦ.  
 

ᑎᑎᕋᕐᑕᐅᓂᖏᑦ ᐊᑦᓛᓐᑎᒃ ᐊᐃᕖᑦ ᐃᓱᒫᓗᒃᓇᕐᑐᒦᓐᓂᖏᓐᓂᒃ ᐊᓯᓪᓕᕈᑕᐅᔾᔨᐊᖏᑦᑐᖅ 

ᐊᖑᓇᓱᒃᑕᐅᓂᖏᓐᓄᑦ ᐃᓄᒃᓄᑦ ᑭᓯᐊᓂ ᓴᕿᑦᑎᔭᕆᐊᖃᕋᔭᕐᑐᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᐅᕙᓘᓐᓃᑦ 

ᒪᓕᒃᓯᒪᓂᐊᕐᓂᕐᒧᑦ ᐊᖏᕈᑎᓂᒃ. ᒫᓐᓇᐅᔪᖅ, ᐱᔭᕇᕐᑕᐅᓵᕐᑐᖅ ᑲᑎᖓᓪᓗᑎᒃ ᐃᖃᓗᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᑦ ᑖᑯᓄᖓ ᐊᑦᒫᓐᑎᒃ ᐊᐃᕖᑦ ᓄᓇᕘᒥ ᐃᓚᓕᐅᑎᓯᒪᒐᔭᕐᑐᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑎᓄᑦ.  
 

ᑕᒪᕐᒥᒃ ᑎᑎᕋᕐᓯᒪᔪᓂᒃ ᖃᐅᔨᒪᑎᑦᑎᔾᔪᑕᐅᔪᑦ ᖃᓪᓗᓈᑎᑐᖓᓂᐊᕐᑐᑦ ᐃᓄᒃᑎᑐᓪᓗ ᑐᓂᐅᖃᕐᑕᐅᓗᑎᒃᓗ 

ᐆᒪᔪᕐᓂᐊᕐᑎᒃᑯᓐᓄᑦ ᐊᓯᖏᓐᓄᓪᓗ ᐃᓄᐃᑦ ᑲᑐᔾᔨᖃᑎᒋᖏᓐᓄᑦ ᑲᑎᒪᑎᑦᑎᑲᑕᓚᐅᖏᓐᓂᖏᓐᓂ. 

ᐸᕐᓇᒃᑕᐅᔪᖅ ᑲᑎᒪᑎᑦᑎᑲᑕᒃᓂᖅ ᐊᐃᕖᑦ ᒥᒃᓵᓄᑦ ᐱᒋᐊᕐᓂᐊᕐᑐᖅ ᔭᓄᐊᕆ ᔭ2019 ᐅᓪᓗᓄᑦ 60−ᓄ, 

ᐊᑕᐅᑦᑎᒃᑰᖃᑕᐅᓗᑎᒃ ᑲᑎᒪᑎᑦᑎᑲᑕᒃᓂᒃ ᖃᓪᓗᓈᓂ ᑲᓇᑕᒥ. ᐃᓄᑐᐃᓐᓇᕐᓄᑦ ᖃᐅᔨᒃᑲᐃᔾᔪᑎᑦ 

ᓴᕿᔮᕐᓂᐊᕐᑐᑦ ᐅᖃᓕᒫᒐᒃᑯᑦ ᐱᕙᓪᓕᐊᔪᒃᑯᑦ Nunatsiaq News ᑲᑎᒪᑎᑦᑎᓂᕐ ᐱᒋᐊᓕᓵᕐᓂᖓᓂ 

ᓴᕿᑦᑎᓂᐊᕐᒥᔪᑦ ᓄᓇᕘᓕᒫᑦ ᐃᓚᐅᖁᓪᓗᒋᑦ ᖃᕋᓴᐅᔭᒃᑯᑦ ᑭᐅᔪᓐᓇᕐᑎᑕᐅᓗᑎᒃ. ᐃᖃᐃᑎᑦᑎᒐᔭᕐᒥᔪᑦ 

ᑎᑎᕋᒃᑯᑦ ᓇᒃᓯᐅᔾᔭᐅᓗᑎᒃ ᐆᒪᔪᕐᓂᐊᕐᑎᒃᑯᓐᓄᑦ ᐊᒻᒪᓗ ᑎᒍᒥᐊᕐᑎᐅᔪᓄᑦ ᑐᓴᕐᕕᐅᔪᒪᓂᖏᓐᓂᒃ 

ᐃᓱᒪᒋᔭᖏᓐᓂᒃ.  
 

ᒪᓕᒃᓗᒍ “ᑐᑭᓯᐅᒪᖃᑎᒌᒃᓂᕐᒧᑦ ᐊᖏᕈᑎ ᐃᑲᔪᕐᑎᒌᒃᓂᒃᑯᑦ ᑕᐃᔭᐅᓯᒪᓕᕐᓂᖏᑦ ᐊᔾᔨᐅᖏᑦᑐᑦ, 

ᐅᓗᕆᐊᓇᕐᑐᒦᑦᑐᑦ ᐊᒻᒪᓗ ᐊᑦᑕᕐᓇᕐᑐᒦᑦᑐᑦ ᐆᒪᔪᐃᑦ ᑎᑎᕋᕐᓯᒪᔪᓂ ᓄᓇᕘᑦ ᐊᖏᕈᑎᓂ ᐊᒻᒪᓗ 

ᑎᑎᕋᕐᑕᐅᓂᖏᑦ ᐆᒪᔪᐃᑦ ᐅᓗᕆᐊᓇᕐᑐᒦᑦᑐᑦ ᐃᓚᓕᐅᔾᔭᐅᓂᖏᑦ ᐆᒪᔪᐃᑦ ᐅᓗᕆᐊᓇᕐᑐᒦᑦᑐᑦ 

ᐱᖁ.ᖏᓐᓄᑦ,  ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓇᒃᓯᐅᔾᔨᓂᐊᕐᑐᑦ ᓇᐃᓈᕐᓯᒪᔪᒥᒃ ᐅᓂᒃᑳᕐᓯᒪᔪᒥᒃ ᑲᑎᒪᑎᑎᑲᑕᒃᓂᕐ 

ᐱᔭᕇᓚᐅᕐᑎᓪᓗᒍ. 
 

ᐋᕿᒃᓱᕐᑕᐅᔪᖅ ᐆᒧᖓ:  

ᓴᒻ ᓯᑎᕙᓐᓴᓐ, ᐆᒪᔪᐃᑦ ᐊᑦᑕᕐᓇᕐᑐᒦᑦᑐᑦ ᖃᐅᔨᓴᕐᑎ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕ, ᕿᑎᐊᓄᑦ 

ᐅᑭᐅᕐᑕᕐᑐᒧᓪᓗ , ᕗᐃᓂᐱᒃ  
 

ᐅᓪᓗᖅ: 01 ᓄᕕᐱᕆ 2018 
 


